
Apakah

ustakawan?

Peranan P

Perpustakaan Tun Abdul Razak (PTAR) komited dalam menyediakan koleksi yang berimpak kepada penggu-
na seperti Pangkalan Data Atas Talian (PDAT). Pada pandangan puan, apakah peranan Pustakawan dalam
memastikan penggunaan PDAT berada di tahap yang maksimum?

Pustakawan menjadi agen penting dalam memastikan penggunaan PDAT bagi menyokong keperluan maklumat
secara atas talian bagi sesi pembelajaran dan pengajaran oleh warga universiti. Usaha yang telah dilakukan
dengan mengadakan kelas kemahiran maklumat, promosi besar-besaran melalui media sosial mendapat mak-
lumbalas yang sangat baik daripada pengguna. Bagi memastikan penggunaan PDAT berada pada tahap maksi-
mum, kerjasama bersama pihak fakulti dan rakan akademik sangat diperlukan. Pustakawan bersama rakan
akademik dilihat mampu berkolaborasi dalam memberikan tugasan berkaitan yang memerlukan pelajar merujuk
PDAT dengan lebih kerap. Dengan kerjasama ini pelbagai tugasan, projek pelajar, penulisan, penyelidikan yang
berkualiti dapat dihasilkan melalui penggunaan bahan rujukan yang pelbagai dan berimpak tinggi yang tersedia
dalam PDAT perpustakaan.

Sedikit perkongsian kepakaran melalui pengalaman beliau:

Peluang yang diberikan untuk bermula dari bawah dan berkhidmat di beberapa institusi swasta kemudian di luar
negara merupakan pengalaman yang amat bernilai kepada diri saya. Berada di unit perolehan, mengkatalog dan
mengkelas bahan, perkhidmatan bersama pelanggan, rujukan, penyelidikan dan seterusnya mengendalikan
kelas kemahiran maklumat terutama dalam mengajar perisian EIU Country Data, DATASTREAM & EIKON kepada
pelajar dan pensyarah dalam bidang pengurusan perniagaan, merupakan satu cabaran yang sangat menarik.
Semoga dengan ilmu pengetahuan, kemahiran dan bantuan yang diperolehi daripada rakan Pustakawan lain di
seluruh sistem UiTM, dapat digunakan untuk membantu pengguna dalam mendapatkan maklumat secara cepat
tepat dan berkesan.

